
32 s. MATTE.

sun prezentæ, e Gesü u g’ha ditu : credeì vuì che mi ve
posse fâ questa cosa? e ghe dixan: scì Segnû.

29 Allùa u l ha tuccòu i euggi de quelli orbi dixendu: ve segge fætu segundu a vostra fede.

30 E se sun aværti i so euggi; e Gesü u g’ha ditu
minaccianduli: amiæ che nisciün u sacce.

31 Ma quelli essendu sciurtii de feua han divulgòu
a so fama per tüttu quellu paize.

32 Partii questi g’han prezentòu ün müttu indemuniòu.

33 E avendu scacciòu u demoniu, u müttu u l’ha
parlòu, e ê türbe ne sun restæ mâveggiæ e dixeivan:
nu s’è mai vistu ünha cosa pægia in Israele.

34 Ma i Farizei dixeivan: u scaccia i demonii per
mezu du prinsipe di demonii.

35 Е Gesü u l’andava giandu per tütte ê sittæ е i
castelli, insegnandu in tê scinagoghe de quelli e predicandu l’evangeliu du regnu, e guarindu qualunque mаlattia e infermitæ.

36 E vedendu quelle türbe ghe n’è fætu mâ, perchè
ean stanchi e accucciæ in tæra cumme pegue sensa
pastû.

37 Allùa u l’ha ditu a i so discepuli: a raccolta a l è
grande, ma i operai sun pochi.

